
విజయ తిలకం
శతఘ్ని న్యూస్: జనసేన పార్టీని సంపూర్ణ విజయం వైపు పరుగులెత్తించిన జనసేనాని శ్రీ 
పవన్ కళ్యాణ్ ఆంధ్రప్రదేశ్ లో ఎన్.డి.ఎ. కూటమిని కూడా గెలుపు తీరాలకు చేర్చారు. 
విజయోత్సాహంతో మంగళగిరికి బయలుదేరిన జనసేన పార్టీ అధ్యక్షులు శ్రీ పవన్ కళ్యాణ్ 
కు హైదరాబాద్ లో విజయ తిలకం దిద్ది హారతి ఇచ్చారు శ్రీమతి అనా కొణిదెల.

గన్నవరం విమానాశ్రయంలో ఘన స్వాగతం
శతఘ్ని న్యూస్: గన్నవరం 
విమానాశ్రయానికి చేరుకున్న జనసేన 
అధ్యక్షులు శ్రీ పవన్ కళ్యాణ్ కు పార్టీ 
నేతలు ఘన స్వాగతం పలికారు. 
శ్రీ పవన్ కళ్యాణ్ సతీమణి శ్రీమతి 
అనా కొణిదెల, కుమారుడు శ్రీ అకీరా 
నందన్, సినీ హీరో శ్రీ సాయి ధరమ్ 
తేజ్ జనసేనాని వెంట విచ్చేశారు.

ప్రజల ఆకాంక్షల మేరకు కూటమి ప్రభుత్వం పని చేస్తుంది
• విజయం నాకు అహంకారం ఇవ్వదు... అదో పెద్ద బాధ్యతగా భావిస్తాను
• జనసేన నూటికి నూరు శాతం విజయం సాధించడం అపూర్వం
• వైసీపీపై కక్ష సాధింపు చర్యలుండవు
• వ్యవస్థల్లో రాజకీయ ప్రమేయం తగ్గిస్తాం
• ఆంధ్రప్రదేశ్ రాష్ట్రానికి బలమైన పునాదులు నిర్మించేలా కూటమి పాలన ఉంటుంది
• చీకటి రోజులు పోయాయి... కలిసికట్టుగా పనిచేసే రోజులు వచ్చాయి
• చారిత్రక విజయానంతరం మంగళగిరి పార్టీ కేంద్ర కార్యాలయంలో జనసేన పార్టీ 
అధ్యక్షులు శ్రీ పవన్ కళ్యాణ్
శతఘ్ని న్యూస్: ‘జనసేనను 5 కోట్ల మంది ఆంధ్రప్రదేశ్ ప్రజలు ఎంత బలంగా 
నమ్మారంటే- పోటీ చేసిన అన్ని స్థానాల్లోనూ విజయం సాధించడం సాధారణ విషయం 
కాదు. దేశంలో మరే పార్టీ పోటీ చేసిన ప్రతిచోటా 100 శాతం విజయాన్ని ఇప్పటి వరకు 
అందుకోలేదు. విజయం వల్ల నాకిప్పుడు అహంకారం కలగలేదు. విజయాన్ని నేను 
బాధ్యతగా భావిస్తాను. మనల్ని నమ్మిన వారి ఆకాంక్షను తీర్చాల్సిన అతి పెద్ద బాధ్యతగా ఈ 
విజయాన్ని స్వీకరిస్తాను. ఆంధ్రప్రదేశ్ కు ఇప్పుడు చీకట్లు వీడిపోయే సమయం వచ్చింది. 
చాలా జాగ్రత్తగా, ప్రజలకు జవాబుదారీగా పాలన చేయాల్సిన అవసరం ఎంతైనా ఉంద’ని 
జనసేన అధ్యక్షులు శ్రీ పవన్ కళ్యాణ్ గారు స్పష్టం చేశారు. సార్వత్రిక ఎన్నికల్లో కూటమి 
చారిత్రాత్మక విజయం సాధించిన అనంతరం హైదరాబాద్ నుంచి నేరుగా మంగళగిరి 

పార్టీ కేంద్ర కార్యాలయానికి శ్రీ పవన్ కళ్యాణ్ గారు కుటుంబ సమేతంగా విచ్చేశారు. శ్రీమతి అనా కొణిదెల గారు, శ్రీ అకీరా నందన్, శ్రీ 
సాయి ధరమ్ తేజ్ వచ్చారు. ఈ సందర్భంగా కార్యాలయంలో సంబరాలు జరుపుకునేందుకు వచ్చిన పార్టీ కార్యకర్తలు, నాయకులు ఆయనకు 
జయజయ ధ్వానాలతో ఘన స్వాగతం పలికారు. అనంతరం శ్రీ పవన్ కళ్యాణ్ గారు పార్టీ శ్రేణులను ఉద్దేశించి మాట్లాడుతూ “ఐదు కోట్ల 
మంది ఆంధ్రులు చారిత్రాత్మక తీర్పునిచ్చారు. ఎన్నికల ముందు ప్రజలకు ఇచ్చిన మాటకు కట్టుబడి కూటమి ప్రభుత్వం పాలన సాగిస్తుంది. 
ప్రజలకు జవాబుదారీ పాలన అనే మాటకు కట్టుబడి ఉంటుంది. ఐదు కోట్ల మంది ప్రజల భవిష్యత్తు కోసం కూటమి ప్రభుత్వం పని చేస్తుంది. 
రాష్ట్ర పునాదులు బలంగా వేసేందుకు పని చేస్తాం. ఎవరిపైనో కక్షలు తీర్చుకోవడానికో, రాజకీయ శత్రువులను ఇబ్బంది పెట్టడానికో పని 
చేయం. ఇది అత్యంత కీలకమైన సమయం. ఐదు కోట్ల మంది ఆంధ్రప్రదేశ్ ప్రజల భవిష్యత్తుని నిర్ణయించే సమయం. ఆంధ్రప్రదేశ్ విభజన 
తర్వాత నలుగుతున్న రాష్ట్రం కోసం ప్రతి ఒక్కరు బాధ్యతగా పని చేయాలి. ఓ తపస్సులా రాష్ట్రాన్ని ముందుకు తీసుకువెళ్లేలా పాలన ఉంటుంది.
• శ్రీ జగన్ మీద వ్యక్తిగత ద్వేషం ఎప్పటికీ ఉండదు
వైసీపీ నాయకుడు శ్రీ వైఎస్ జగన్ గారి మీద నాకు ఎప్పటికీ వ్యక్తిగత ద్వేషం ఉండదు. ప్రజాస్వామ్యాన్ని పూర్తిగా గౌరవిస్తాం. వైసీపీ ఓడిపోయింది 
కదా అని ఆ పార్టీ నాయకులు, కార్యకర్తలను హింసించడానికి కూటమి ప్రభుత్వం పని చేయదు. వైసీపీని ఇబ్బందిపెట్టడానికి ప్రజలు 
ఇంతటి విజయం అందించలేదు. ఈ విషయాన్ని జన సైనికులు, నాయకులు, వీర మహిళలు గుర్తుంచుకోవాలి. వ్యవస్థలను రక్షించడానికి, 
గౌరవించడానికి తగిన ప్రాధాన్యత ఇస్తాం. నా జీవితంలో విజయాలు అంత తేలిగ్గా రాలేదు. తొలి ప్రేమ మొదటి విజయం తర్వాత సినిమాల్లో 
వెనక్కి తిరిగి చూసుకునే అవసరం లేకపోయింది. నేను రాజకీయాల్లోకి డబ్బు కోసమో, కీర్తి కోసమో రాలేదు. సగటు మనిషి పడే బాధలు, 
వేదనలు నాలో కలిగి వాటికి సమాధానం వెతికే ప్రయత్నంలోనే రాజకీయాల్లోకి వచ్చాను. సామాన్యుడి బాధలు, యాతనలు ఎవరూ తీర్చలేరా? 

అనే ప్రశ్నే నన్ను రాజకీయాల్లోకి వచ్చేలా చేసింది. సామాన్యుడికి పూర్తి స్థాయిలో భరోసాగా కూటమి ప్రభుత్వం పని చేస్తుంది. ఐదు కోట్ల మంది ఆంధ్రప్రదేశ్ ప్రజలు మార్పు కావాలి అని 
బలంగా కోరుకున్నారు. పాలన మారాలి అని ఆకాంక్షించారు. అది తీరింది. ఇప్పుడు కొత్త ప్రభుత్వం ఎంతో జాగ్రత్తగా ఆంధ్రప్రదేశ్ కు బలమైన పునాదులు నిర్మించాలి.
• ఏరు దాటాక తెప్ప తగలేసేవాడిని కాదు
ఆంధ్రప్రదేశ్ లో అన్ని వర్గాలకు కూటమి ప్రభుత్వం భరోసా ఇస్తుంది. పది మందికి అన్నం పెట్టే రైతన్నకు అండగా నిలిచేలా, ఆడ బిడ్డలకు పూర్తి స్థాయి రక్షణ అందించేలా, మహిళలను 
సర్వ సత్తాకంగా నిలిపేందుకు, ప్రభుత్వ ఉద్యోగుల సమస్యలు సావధానంగా వినేలా, యువత ఆకాంక్షలు తీరేలా, కూటమి ప్రభుత్వం పని చేస్తుంది. ఎన్నికల ముందు ఉద్యోగులకు 
సీపీఎస్ రద్దు మీద హామీ ఇచ్చాం. దాని పరిష్కారానికి అందరూ మెచ్చేలా ఏడాదిలో పరిష్కార మార్గం చూపిస్తాం. నేను ఏ సమస్య కూడా వదిలేసేవాడిని కాదు. ఏరుదాటాక తెప్ప 
తగలేసే రకం అసలే కాదు. ఇచ్చిన ప్రతి మాట నిలబెట్టుకునేలా పాలన ఉంటుంది. మెగా డీఎస్సీ నోటిఫికేషన్ విడుదల చేయించే బాధ్యత తీసుకుంటా. యువతకు సరైన మార్గంలో 
నైపుణ్యం అందించి వారికి తగిన ఉపాధి, ఉద్యోగ అవకాశాలు కల్పిస్తాం. రాష్ట్రంలో శాంతి భద్రతలు చాలా బలంగా ఉండేలా పని చేస్తాం. వ్యవస్థల్లో రాజకీయ ప్రమేయం తగ్గించి ఎవరి 
పని వారు సక్రమంగా చేసేలా చూస్తాం. రైతుకు అనుకోని కష్టం వస్తే అక్కున చేర్చుకునే ప్రభుత్వాన్ని ప్రజలు చూస్తారు. సగటు మనిషికి భుజం కాసే ప్రభుత్వాన్ని ప్రజలు చూస్తారు.
• నా మానసిక స్థితి ఎప్పుడూ ఒకేలా ఉంది
ఉన్నత లక్ష్యం కోసం రాజకీయ ప్రయాణం ప్రారంభించినప్పుడు, 2019లో రెండు చోట్లా ఓడిపోయి ఘోర పరాజయం పొందినప్పుడు ఈ ఆఫీసులో ఒక్కడినే ఉన్నప్పుడు ఎలాంటి 
మానసిక స్థితి ఉందో ఇంతటి ఘన విజయం సాధించినప్పుడు కూడా నేను అదే మానసిక స్థితిలో ఉన్నాను. నాకు గెలుపు బాధ్యతనిస్తుంది. ఇల్లు అలకగానే పండగ కాదు అని నాకు 
తెలుసు. చాలా బాధ్యతగా ప్రజలకు ఇచ్చిన హామీలు వారి కష్టాలను తీర్చేలా పని చేసేందుకు అహర్నిశలు పోరాడుతాను. ధర్మో రక్షతి రక్షిత: అని నమ్మిన వాడిని. ఆ ధర్మం కోసం 
నిలబడ్డాం. ఆ ధర్మమే ఇప్పుడు మనల్ని గెలిపించింది. కనిపించని ప్రతి శక్తికీ ఈ సందర్భంగా కృతజ్ఞతలు తెలియచేస్తున్నాను. పిఠాపురం ప్రజలందరికీ అక్కడి జనసేన నాయకులు, 
జనసైనికులు, వీర మహిళలు, తెలుగుదేశం పార్టీ కార్యకర్తలు, టీడీపీ నియోజకవర్గ ఇంఛార్జ్ శ్రీ ఎస్.వి.ఎస్.ఎన్. వర్మగారికి ప్రత్యేకంగా ధన్యవాదాలు. పిఠాపురం ప్రజలు ఆకాశమంత 
విజయం ఇచ్చారు. నిర్మాణాత్మకంగా నిలబడతాం. ప్రజలకు అండగా ఉంటాం. ప్రజలంతా పవన్ కళ్యాణ్ అంటే ఎవరో బయటి వ్యక్తి.. నాయకుడు అనుకోకండి. పవన్ కళ్యాణ్ మీ 
ఇంట్లోని వాడు. మీ కుటుంబ సభ్యుడు అనుకోండి. ఏ కష్టం వచ్చినా నా కార్యాలయం తలుపులు, నా ఇంటి తలుపులు ప్రజల కోసం తెరిచే ఉంటాయి” అన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

జనసేనకు ఇది ఒక బాధ్యత
• గంజాయి, డ్రగ్స్ అరికడతాం
• మహిళా రక్షణ, యువతకు ఉపాధి ప్రధాన లక్ష్యం
• జనసేన పార్టీ ప్రధాన కార్యదర్శి శ్రీ కె. నాగబాబు
శతఘ్ని న్యూస్:  ఆంధ్రప్రదేశ్ రాష్ట్ర ప్రజలు జనసేన పార్టీకి 100 శాతం స్ట్రైక్ రేట్ 
తో 21 అసెంబ్లీ స్థానాలు, 2 పార్లమెంట్ స్థానాలను ఒక బాధ్యతతో అప్పజెప్పారని, 
అదేవిధంగా జనసేన, తెలుగుదేశం, భారతీయ జనతా పార్టీ కూటమిని అత్యధిక 
స్థానాల్లో గెలిపించి ఆంధ్రప్రదేశ్ అభివృద్ధికి బాటలు వేశారని జనసేన పార్టీ ప్రధాన 
కార్యదర్శి శ్రీ కె. నాగబాబు గారు స్పష్టం చేశారు. చేబ్రోలులోని జనసేన పార్టీ 
కార్యాలయంనకు తరలివచ్చిన కార్యకర్తలతో శ్రీ నాగబాబు గారు మాట్లాడారు. 
కూటమి గెలుపు కోసం శ్రమించిన ప్రతీ ఒక్కరికీ ప్రత్యేక కృతజ్ఞతలు తెలిపారు. 
శ్రీ పవన్ కళ్యాణ్ గారి 15 ఏళ్ల శ్రమ ఈ రోజు ఫలించిందని అన్నారు. 2019లో 
పోటీ చేసి ఓడిపోయినప్పటికీ బలమైన పునాదులు వేశామని, శ్రీ పవన్ కళ్యాణ్ 

గారు గాజువాక, భీమవరంలో ఓడినప్పటికీ బలంగా నిలబడ్డారని అన్నారు. పిఠాపురం నియోజక వర్గంలో ప్రేమతో గెలిపించుకున్న ప్రజలకు కృతజ్ఞతలు తెలిపారు. గంజాయి, డ్రగ్స్ 
రవాణా, వినియోగాన్ని అరికడతామని చెప్పారు. మహిళా రక్షణకు అత్యంత ప్రాధాన్యత ఇస్తామని అన్నారు. యువతకు ఉపాధి అవకాశాలు కల్పించి మంచి భవిష్యత్తు కల్పిస్తామని 
చెప్పారు. ముఖ్యంగా యువత భవిష్యత్తు గురించి, అందరికంటే ఎక్కువ శ్రీ పవన్ కళ్యాణ్ గారు ఆలోచిస్తారని అన్నారు. సొంత డబ్బుతో యువత కోసం స్కిల్ డెవలప్మెంట్ కార్యక్రమాలు 
చేశారని గుర్తు చేశారు. శ్రీ పవన్ కళ్యాణ్ గారు పిఠాపురం నియోజకవర్గం శాసన సభ్యులుగా గెలుపొందినట్లు ఎన్నికల అధికారులు అందించిన దృవీకరణ పత్రం అందరికీ చూపిస్తూ శ్రీ 
పవన్ కళ్యాణ్ గారిని కష్టపడి గెలిపించుకున్న జన సైనికులకు, వీర మహిళలకు అభినందనలు తెలిపారు. గెలుపు ఉత్సాహంతో ఆవేశాలకు గురి కాకుండా సంయమనం పాటించాలని 
సూచించారు.
• పిఠాపురంలో శ్రీ పవన్ కళ్యాణ్ ని ప్రేమతో గెలిపించుకున్న ప్రజలకు కృతజ్ఞతలు
పిఠాపురం నియోజకవర్గంలో శ్రీ పవన్ కళ్యాణ్ గారిని భారీ మెజారిటీతో గెలిపించుకున్న ప్రజలకు శ్రీ నాగబాబు గారు కృతజ్ఞతలు తెలిపారు. శ్రీ పవన్ కళ్యాణ్ గారి గెలుపు కోసం 
బాధ్యతతో కృషి చేసిన తెలుగుదేశం నాయకులు శ్రీ వర్మ, బీజేపీ నాయకులు డాక్టర్ బుర్రా వరుణ్ కృష్ణంరాజ్ , జనసేన నేతలు శ్రీ మర్రెడ్డి శ్రీనివాస్, శ్రీ వేములపాటి అజయ్ కుమార్, 
శ్రీ మహేందర్ రెడ్డి, శ్రీ శంకర్ గౌడ్, శ్రీ రత్నం, శ్రీ యాతం నగేష్, డాక్టర్ పంచకర్ల సందీప్, శ్రీ శశి యాదవ్, శ్రీమతి గంటా స్వరూపా, శ్రీమతి కడలి ఈశ్వరి, శ్రీమతి కాట్నం విశాలి, 
పిఠాపురం నియోజక వర్గం నేతలు నాయకులు డాక్టర్ జ్యోతుల శ్రీనివాస్, డాక్టర్ పిల్లా శ్రీధర్, శ్రీ తెలగంశెట్టి వెంకటేశ్వర్లు, శ్రీ జ్యోతుల శ్రీనివాస్, శ్రీ నాయుడు, శ్రీమతి చల్లా లక్ష్మీ, 
కుమారి జ్యోతి, తదితరులకు అభినందనలు తెలిపారు.

నాదెండ్లకు ఘనస్వాగతం
శతఘ్ని న్యూస్: ఉమ్మడి గుంటూరు జిల్లా జనసేన పార్టీ ఒకే ఒక్క సీటు తెనాలి 
నియోజకవర్గంలో నాదెండ్ల మనోహర్ 48,113 ఓట్ల మెజారిటీతో గెలుపొందారు. ఈ 
సందర్భంలో ఉమ్మడి గుంటూరు జిల్లా అధ్యక్షులు గాదె వెంకటేశ్వరరావు వారికి ఘన 
స్వాగతం పలికి అభినందనలు తెలియజేయడం జరిగింది. ఈ కార్యక్రమంలో జనసేన 
నాయకులు మరియు జనసైనికులు పాల్గొన్నారు.

జనసేనాని విజయ ధృవీకరణ పత్రాన్ని నాగబాబుకు 
అందించిన రిటర్నింగ్ అధికారి

శతఘ్ని న్యూస్: పిఠాపురం శాసనసభ నియోజకవర్గానికి జరిగిన ఎన్నికలలో జనసేన 
పార్టీ అభ్యర్థి కొణిదల పవన్ కళ్యాణ్ గెలుపొందినట్లుగా ప్రకటిస్తూ ధృవీకరణ పత్రాన్ని 
ఆయన తరఫున ఆయన సోదరుడు కొణిదల నాగబాబుకు పిఠాపురం రిటర్నింగ్ అధికారి 
ఎస్.రామ్ సుందర్ రెడ్డి దృవీకరణ పత్రాన్ని అందించడం జరిగింది.

రాజోలులో జనసేనఅభ్యర్థి 
దేవ వర ప్రసాద్ ఘనవిజయం

శతఘ్ని న్యూస్: కోనసీమ జిల్లా, రాజోలు నియోజకవర్గంలో మరోసారి జనసేన 
గెలిచి తమ స్థానంను సుస్థిరం చేసుకుంది. వైసిపి అభ్యర్థి గొల్లపల్లి సూర్యరావుపై 
జనసేన అభ్యర్థి దేవ వరప్రసాద్ 37,935 ఓట్లు మెజారీటితో గెలిపొందారు.
ఇప్పటి వరకు రాజోలు నియోజకవర్గంలో ఇంతటి భారీ విజయం దక్కలేదు. 
2004 కాంగ్రేస్ ఎంఎల్ఎ అల్లూరి కృష్ణంరాజు 28,018 ఓట్లు మెజారిటితో 
గెలిపొందారు. మరల 20 సంవత్సరాల తరువాత ఆ రికార్డ్ ను రాజోలు జనసేన 
అభ్యర్థి దేవ వరప్రసాదరావు తిరగరాశారు. 2019లో రాపాక వర ప్రసాదరావు 
జనసేన టికెట్ పై గెలిచి, కొంత కాలం తరువాత వైసీపీకి దగ్గర అయ్యారు. ఈ 
ఎన్నికల్లో అమలాపురం నుండి ఎంపీగా పోటీచేశారు.

https://www.facebook.com/sataghninews

https://www.youtube.com/c/ShataghniNEWS


బుధవారం, 05 జూన్ 2024

శతఘ్ని న్యూస్ వాట్సప్ నంబర్: +91 9440176789

జె.ఎస్.పి గ్లోబల్ టీమ్ 
ఆన్ లైన్ మీట్ అండ్ గ్రీట్

శతఘ్ని న్యూస్:  మంగళవారం వెలువడిన 2024 సార్వత్రిక ఎన్నికల ఫలితాలలో జనసేన 21/21 
వందశాతం స్త్రైక్ రేటుతో విజయం సాధించిన సందర్భంగా ప్రపంచ వ్యాప్తంగా ఉన్న జె.ఎస్.పి గ్లోబల్ 
టీమ్ సభ్యులు ఆన్ లైన్ మీట్ అండ్ గ్రీట్ కార్యక్రమం నిర్వహించారు. ఈ సందర్భంగా వారు మాట్లాడుతూ 
జనసేన తరపున గెలుపొందిన అభ్యర్ధులకు శుభాకాంక్షలు తెలియజేసి జనసేన నాయకులకు మరియు 
జనసైనికులకు అభినందనలు తెలిపారు.

షాజహాన్ బాషాకి శుభాకాంక్షలు తెలిపిన 
జనసేన నాయకులు

శతఘ్ని న్యూస్: మదనపల్లె నియోజకవర్గ 
ఉమ్మడి అభ్యర్థిగా గెలుపొందిన షాజహాన్ 
బాషాని మదనపల్లె జనసేన నాయకులు 
రామాంజనేయలు, దారం అనిత, దారం 
హరిప్రసాద్, హరి హరన్, కుప్పాల 

శంకర, కోటకొండ చంద్రశేఖర్, అశ్వత్ రాయల్, ధరణి, అశోక్, తొక్కోల శివ, పతి, 
సిద్దయ్య, శేఖర్ తదితరులు అభినందించడం జరిగింది.

రాజానగరం ఎమ్మెల్యే బత్తుల బలరామకృష్ణకి 
విన్నింగ్ సర్టిఫికెట్ అందజేసిన రిటర్నింగ్ అధికారి
శతఘ్ని న్యూస్: రాజానగరం, 2024 ఎన్నికల ఫలితాలలో రాజానగరం నియోజకవర్గం 
నుండి అఖండ మెజారిటీతో గెలుపొందిన ఎన్.డి.ఏ కూటమి అభ్యర్థి బత్తుల 
బలరామకృష్ణకి ఫారం 22 గెలుపు ధృవ పత్రం (విన్నింగ్ సర్టిఫికెట్) రెటర్నింగ్ అధికారి 
చైత్ర వర్షిణి అందజేయడం జరిగింది.

సుజనా చౌదరికి శుభాకాంక్షలు తెలిపిన 
తిరుపతి సురేష్ బృందం
శతఘ్ని న్యూస్: విజయవాడ పశ్చిమ 
నియోజకవర్గం ఎమ్మెల్యే యలమంచిలి 
సత్యనారాయణ(సుజనా) చౌదరికి  జనసేన 
పార్టీ ప్రచార కమిటీ విజయవాడ అర్బన్ 
కో-ఆర్డినేటర్ తిరుపతి సురేష్ బృందం 
శుభాకాంక్షలు తెలియజేయడం జరిగింది.

నర్సంపేటలో అంబరాన్నంటిన జనసేన పార్టీ సంబరాలు
శతఘ్ని న్యూస్: నర్సంపేట, పవన్ కళ్యాణ్ ఘన విజయంతో నర్సంపేటలో జనసైనికులతో 
కలిసి నర్సంపేట పట్టణంలోని వరంగల్ రోడ్డు కూడలిలో ప్రజలకు స్వీట్లను పంపిణీ 
చేసిన నియోజకవర్గ ఇన్చార్జ్ మేరుగు శివకోటి యాదవ్, ఆనందోత్సాహంతో రంగులు 
పూసుకున్న పార్టీ శ్రేణులు. పవన్ కళ్యాణ్ గెలుపు రాజకీయ చరిత్రలో ఒక మైలురాయి, 
జనసేన 21/21 సీట్లు సాధించడం గొప్ప విషయం, రేపు తెలంగాణలో జనసేన పార్టీ 
బలోపేతంకు గొప్ప నాంది. ఆంధ్రప్రదేశ్ లో ఎన్డీఏ కూటమి గెలుపుసునామి ప్రజల్లో 
వచ్చిన గొప్ప మార్పుకు సంకేతమని అన్నారు. ఈ వేడుకలలో నర్సంపేట నియోజకవర్గ 
జనసేన పార్టీ నాయకులు వంగ, మధు, ఓర్సు రాజేందర్, బొబ్బ పృథ్వీరాజ్, రొడ్డ 
శ్రీకాంత్, షేక్ హుస్సేన్, మిలాన్, గంగుల రంజిత్, డేవిడ్ నాగరాజు, పోషాల కార్తిక్, 
రాపోలు సురేష్ శ్యాం నవజీవన్ తదితరులు పాల్గొన్నారు.

కూటమి విజయం ప్రజా విజయం: పెండ్యాల శ్రీలత
శతఘ్ని న్యూస్: అనంతపురం, మంగళవారం నాడు సార్వత్రిక ఎన్నికల ఫలితాలు 
వెలువడిన వేల కూటమి ఘన విజయం సాధించిన సందర్భంగా జనసేన పార్టీ 
రాయలసీమ రీజినల్ ఉమెన్ కో-ఆర్డినేటర్ పెండ్యాల శ్రీలత ఆ పార్టీ మహిళా కార్యాలయం 
అనంతపురం నందు జనసేన పార్టీ అధ్యక్షులు పవన్ కళ్యాణ్ తెలుగుదేశం పార్టీ జాతీయ 
అధ్యక్షులు చంద్రబాబు చిత్రపటాలకి క్షీరాభిషేకం చేశారు. ఈ సందర్భంగా వారు 
మాట్లాడుతూ ఇది ప్రజా విజయమని రాష్ట్రానికి పట్టిన దరిద్రం నేటితో తొలగిపోయిందని 
ఇక కూటమి బాధ్యత రాష్ట్రాన్ని సంక్షేమం అభివృద్ధి వైపు నడిపించడమే ప్రధాన బాధ్యత 
అని అన్నారు. ఈ కార్యక్రమంలో జనసేన పార్టీ వీర మహిళలు, తెలుగు మహిళలు, 
బీజేపీ కార్యకర్తలు తదితరులు పాల్గొనడం జరిగింది.

మిరియాల శిరీషా దేవికి అభినందనలు తెలిపిన 
తెలుగుదేశం-జనసేన

శతఘ్ని న్యూస్: రంపచోడవరం నియోజవర్గం జనసేన-బీజేపీ-తెలుగుదేశం పార్టీలే 
ఉమ్మడి కూటమి అభ్యర్థి అయిన మిరియాల శిరీషా దేవి ఎమ్మెల్యేగా గెలిచిన సందర్భంగా 
అడ్డతీగల హెడ్ క్వార్టర్స్ దగ్గర కష్టపడి పనిచేసినందుకు ఫలితం దక్కిందని ఆనందాన్ని 
వ్యక్తం చేశారు. తెలుగుదేశం-జనసేన పార్టీలు కలిసి కేక్ కట్ చేసి అభినందన 
తెలిపారు. ఈ కార్యక్రమంలో తెలుగుదేశం పార్టీ సీనియర్ నాయకులు బుర్లే హరిబాబు, 
ఎడ్ల శీను, వీరలక్ష్మి, సత్య, గుర సాయి అడ్డతీగల మండలం జనసేన పార్టీ నాయకులు 
కుప్పాల జయరాం, పొడుగు సాయి, అప్పాజీ, వెంకటేష్, వెంకన్న, లోకేష్ జనసేన టిడిపి 
కార్యకర్తలు మరియు తదితరులు పాల్గొన్నారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS


బుధవారం, 05 జూన్ 2024

శతఘ్ని న్యూస్ వాట్సప్ నంబర్: +91 9440176789

జనసేన పార్టీ శేరిలింగంపల్లి నియోజకవర్గంలో 
విజయోత్సవ వేడుకలు

శతఘ్ని న్యూస్:  శేరిలింగంపల్లి, జనసేన పార్టీ నియోజకవర్గ ఇన్చార్జి డాక్టర్ మాధవరెడ్డి 
ఆధ్వర్యంలో ఆంధ్రప్రదేశ్ రాష్ట్రములో జరిగిన ఎన్నికలలో జనసేన పార్టీ సాధించిన విజయానికి 
విజయోత్సవ వేడుకలు నిర్వహించడం జరిగింది. ఈ ఎన్నికలలో విజయానికి కృషి చేసిన 
ప్రతి కార్యకర్తకు వీర మహిళలకు నాయకులకు ప్రత్యేక ధన్యవాదాలు తెలియజేశారు. ఈ 
సందర్భంగా జనసేన పార్టీ పోటీ చేసిన ప్రతి స్థానంలో విజయం సాధించడం ఆంధ్రరాష్ట్ర 
చరిత్రలో ఒక నూతన అధ్యాయం అని తెలియచేశారు. ఈ కార్యక్రమంలో వివిధ డివిజన్ 
కో-ఆర్డినేటర్లు, కార్యకర్తలు పాల్గొని విజయవంతం చేశారు.

అంబేద్కర్ విగ్రహానికి పూలమాల వేసి హర్షం 
వక్తం చేసిన జేరిపోతుల సనత్ కుమార్

శతఘ్ని న్యూస్: ఆంధ్రప్రదేశ్ 2024 అసెంబ్లీ 
ఎన్నికల్లో జనసేన-టిడిపి-బిజేపి కూటమి 
ఘనవిజయం సాధించడం పట్ల జనసేన 
భూపాలపల్లి జిల్లా పార్టీ ఈ విజయాన్ని ఘనంగా 
నిర్వహించుకోవడం జరిగింది. ఈ సందర్బంగా 
జేరిపోతుల సనత్ కుమార్ అంబేద్కర్ విగ్రహానికి 
పూలమాల వేసి హర్షం వక్తం చేయడం జరిగింది. 
జనసేన పార్టీ జిల్లా నాయకుడు సనత్ కుమార్ 
మాట్లాడుతూ రాజకీయాల్లో ఎన్నో కష్ట నష్తాలకు 
ఓర్చుకొని పవన్ కళ్యాణ్ రాష్ట్రమంతటా తిరిగి 
కూటమి తరుపున ప్రచారం చేసి కూటమిని 
విజయతీరాలకు చేర్చాడు. ఇకపై ఇక్కడితోనే 

ఆగకుండా భవిష్యత్తులో మరింత ఖ్యాతి పెంచుకొని పేదప్రజల సమష్యాల పరిష్కారానికై 
కృషి చేయాలని కోరారు. ఈ కార్యక్రమంలో తాటికొండ రాకేష్, చీమల ప్రవీణ్, మహేష్, 
శ్రవణ్ తదితరులు పాల్గొన్నారు.

కోనసీమ జిల్లాలో ఎన్.డి.ఏ కూటమి విజయ 
కేతనం 

శతఘ్ని న్యూస్: కోనసీమ జిల్లా, డాక్టర్ బి ఆర్ 
అంబేద్కర్ కోనసీమ జిల్లాలో ఎన్.డి.ఏ కూటమి 
అభ్యర్థులు విజయం. జిల్లాలో 1పార్లమెంట్, 
7అసెంబ్లీ స్థానాలు ఉన్నాయి. అమలాపురం 
పార్లమెంట్, 7 అసెంబ్లీ నియోజకవర్గాలు ఎన్ 
డి ఏ తెలుగుదేశం-జనసేన-బీజేపి కూటమి 
గెలుచుకున్నాయి. తెలుగుదేశం అమలాపురం 
పార్లమెంట్, అమలాపురం, ముమ్మిడివరం, 
రామచంద్రపురం, మండపేట, కొత్తపేట, అసెంబ్లీ 
స్థానాలు గెలుచుకుంది. జనసేన రాజోలు, 
పి.గన్నవరం స్థానాల్లో పోటీచేసి రెండు స్థానాలు 
గెలుచుకుంది. అమలాపురం పార్లమెంట్ 

తెలుగుదేశం అభ్యర్థి గంటి హరీష్ మాధుర్ అసెంబ్లీ నియోజక వర్గాలు నుండి అమలాపురం 
అయితాబత్తుల ఆనందరావు, మండపేట-వేగుళ్ల జోగేశ్వరరావు, కొత్తపేట-బండారు 
సత్యానందరావు, ముమ్మిడివరం-దాట్ల సుబ్బరాజు, రామచంద్రపురం-వాసంశెట్టి 
సుభాష్, జనసేన పార్టీ నుండి రాజోలు-గిడ్డి సత్య నారాయణ, పి.గన్నవరం-దేవ 
వరప్రసాద్ విజయం సాధించారు.

పిఠాపురం నియోజకవర్గం పవన్ కళ్యాణ్ అడ్డా 
శతఘ్ని న్యూస్: పిఠాపురం, మంగళవారం 
ఆంధ్రప్రదేశ్ రాష్ట్ర ఎలక్షన్ విజయంతో 
వెలువెత్తుతున్న వేళ విజయోత్సవం  పిఠాపురం 
నియోజవర్గం మంగళవారం ఉదయం 
గొల్లప్రోలు టౌన్ మర్రి దొరబాబు ఆధ్వర్యంలో 
జనసేన పార్టీ అధ్యక్షులు పవన్ కళ్యాణ్ 
పిఠాపురం ఎమ్మెల్యేగా మరియు కాకినాడ 
ఎంపీ అభ్యర్థి తంగెళ్ల ఉదయ శ్రీనివాస్ ఎన్.
డి.ఏ కూటమి అభ్యర్థులు భారీ మెజార్టీతో 
విజయం సాధించాలని కోరుకొని గతంలో 
108 కొబ్బరికాయలు మొక్కు తీర్చుకుంటానని 

మరి దొరబాబు అన్నారు. అదేవిధంగా ఈరోజు విజయోత్సవంలో ఉన్న సందర్భంగా 
గొల్లప్రోలు పట్టణం శ్రీ కనకదుర్గమ్మ గుడిలో 108 కొబ్బరికాయ కొట్టి అలాగే పవన్ 
కళ్యాణ్ కి ఫోటోకి పాలభిషేకం చేసి ఇక రాష్ట్రం అభివృద్ధి కోణంలో నడుస్తుందని 
ఆనందంలో జనసేన నాయకులు జనసైనికులు తదితరులు పాల్గొన్నారు.

తాండూరులో జనసేన విజయోత్సవ సంబరాలు
శతఘ్ని న్యూస్:  తాండూరు, 
మంగళవారం 2024 సార్వత్రిక 
ఎన్నికలలో జనసేన 21 స్థానాలలో 
పోటీ చేసి 21 స్థానాలలో విజయం 
సాధించిన సందర్భంగా తాండూరులో 
విజయోత్సవ వేడుకలు నిర్వహించారు. 
ఈ కార్యక్రమంలో జనసేన నాయకులు 
మరియు జనసైనికులు పాల్గొన్నారు.

ఆరణి శ్రీనివాసులుకు శుభాకాంక్షలు. 
తెలిపిన డా.పసుపులేటి హరిప్రసాద్

శతఘ్ని న్యూస్: తిరుపతి, ఎన్.
డి.ఏ కూటమిలో భాగంగా తిరుపతి 
నుంచి జనసేన పార్టీ తరపున పోటీ 
చేసిన ఆరణి శ్రీనివాసులు అఖండ 
మెజారిటీతో గెలిచిన సందర్బంగా 
ఆయనకు జనసేన పార్టీ రాష్ట్ర పిఏసి 
సభ్యులు మరియు ఉమ్మడి చిత్తూరు 
జిల్లా అధ్యక్షులు డా.పసుపులేటి 
హరిప్రసాద్ పుష్పగుచ్చం అందచేసి 

ఆయనకు శుభాకాంక్షలు తెలియచేసారు. ఈ కార్యక్రమంలో జనసేన నాయకులు 
మరియు జనసైనికులు పాల్గొన్నారు.

ప్ర‌జ‌లు నిశ్శ‌బ్ద‌విప్ల‌వంతో సునామి సృష్టించారు: 
పెంటేల బాలాజి

శతఘ్ని న్యూస్: చిల‌క‌లూరిపేట‌, రాష్ట్ర ప్ర‌జ‌ల్లో 
వైసీపీ ప్ర‌భుత్వంపై  పెల్లుబికిన ఆగ్ర‌హావేశాల‌కు 
వచ్చిన ఎన్నిక‌లు ఫ‌లితాలే నిద‌ర్శ‌న‌మ‌ని జ‌న‌సేన 
సెంట్రెల్ ఆంధ్ర కో- క‌న్వీన‌ర్ మరియు జ‌న‌సేన 
ఉంగుటూరు నియోజ‌క‌వ‌ర్గ ప‌రిశీల‌కులు పెంటేల 
బాలాజి చెప్పారు. ఎన్నిక‌ల ఫ‌లితాల‌పై మంగ‌ళ‌వారం 
ఆయ‌న కార్యాల‌యంలో ఏర్పాటు చేసిన విలేక‌ర్ల 
స‌మావేశంలో బాలాజి మాట్లాడుతూ ఏపీలో నిశ్శ‌బ్ద 
విప్ల‌వం ద్వారా ప్ర‌జ‌లు సునామి సృష్టించార‌ని, 

ఐదేళ్ల పాటు తాము అనుభ‌వించిన క‌ష్టాల‌కు చెక్ చెప్ప‌టానికి తిరుగుబాటు చేశార‌ని 
వెల్ల‌డించారు. ప్ర‌తి క్ష‌ణం ప్ర‌తిప‌క్షాల‌ను అణ‌చివేసి, ప్ర‌శ్నించే ప్ర‌జ‌ల గొంతు నొక్కి జ‌గ‌న్ 
ప్ర‌జాస్వామ్యాన్ని ఖూనీ చేశార‌ని, జ‌న‌సేన అధినేత ప‌వ‌న్ క‌ళ్యాణ్ స‌భ‌ల‌కు కూడా అనుమ‌తి 
నిరాక‌రించి ప్ర‌జాస్వామ్య విలువ‌ల‌ను మంట గ‌లిపార‌ని మండి ప‌డ్డారు. పవన్ కళ్యాణ్ 
ప్రజాస్వామ్య మ‌నుగ‌డ కోసం పోరాటాం చేశార‌ని, అందుకే ప‌వ‌న్‌క‌ళ్యాణ్‌కు, జ‌నసేన‌, 
కూట‌మి నాయ‌కుల‌కు ప్ర‌జ‌ల నుంచి ఇంత‌టి మ‌ద్ద‌తు ల‌భించింద‌ని వెల్ల‌డించారు. ప్ర‌జ‌ల 
ఆకాంక్ష‌ల మేర‌కు కూట‌మి పాల‌న ఉండ‌బోతుంద‌ని, ప్ర‌జ‌ల ఆకాంక్ష‌ల‌ను కూట‌మి 
వ‌మ్ము చేయ‌ద‌న్నారు. ప్ర‌జ‌లు ఏమి కావాల‌ని ఆశించి కూట‌మికి మద్ద‌తు ప‌లికారో, 
వాటిని నెర‌వేర్చ‌టానికి నాయ‌కులు కృత‌నిశ్చ‌యంతో ఉన్నార‌ని వెల్ల‌డించారు. ప్ర‌జ‌లు 
కూట‌మిపై ఏదైతే న‌మ్మ‌కం ఉంచి ఆద‌రించారో, వాటిని  అమ‌లు చేసి తీరుతార‌ని హామీ 
ఇచ్చారు. ప్ర‌భుత్వ వ్య‌తిరేక ఓటు చీల‌నివ్వ‌న‌ని  కూట‌మి ఏర్పాటుకు జ‌న‌సేన అధినేత 
ప‌వ‌న్ క‌ళ్యాణ్ ప్ర‌య‌త్నించి, విజ‌యం సాధించార‌ని వెల్ల‌డించారు. ప్ర‌జ‌లు ఇంత‌టి 
సుస్ప‌ష్ట‌మైన తీర్పు ఇచ్చిన త‌ర్వాత కూట‌మి పెద్ద‌లు చేసిన ప్ర‌తిహామీ నెర‌వేరుస్తార‌ని 
పేర్కొన్నారు. ఇంత‌టి ఘ‌న విజ‌యాన్ని అందించిన ప్ర‌జ‌ల‌కు బాలాజి కృత‌జ్ఞ‌త‌లు 
తెలిపారు. నూత‌నంగా ఏర్పాటు కానున్న ప్ర‌భుత్వానికి ఆయ‌న శుభాకాంక్షాలు తెలిపారు. 
రానున్న కూట‌మి పాల‌న జ‌న‌రంజ‌కంగా నిల‌వ‌నుంద‌ని ధీమావ్య‌క్తం చేశారు.

http://sritvtelugu.com/shataghninews/
https://www.facebook.com/sataghninews
https://twitter.com/sataghninews
https://www.youtube.com/c/ShataghniNEWS

శతఘ్ని న్యూస్ వాట్సప్ నంబర్: +91 9440176789

ఇది ప్రజా విజయం: జనసేన ఎమ్మెల్యే బొలిశెట్టి
శతఘ్ని న్యూస్: తాడేపల్లిగూడెం, రాష్ట్ర వ్యాప్తంగా కూటమి సాధించిన విజయం ప్రజా విజయమని  జనసేన ఎమ్మెల్యే 
బొలిశెట్టి శ్రీనివాస్ పేర్కొన్నారు. ఓట్ల లెక్కింపు సందర్భంగా ఓటింగ్ సరళి పరిశీలించిన ఆయన మంగళవారం 
కూటమి విజయంపై స్పందించారు. తనకు తాడేపల్లిగూడెం నియోజకవర్గంలో రికార్డు స్థాయిలో 60 వేల పైచిలుకు 
మెజారిటీ అందించిన తాడేపల్లిగూడెం నియోజకవర్గ ప్రజలకు రుణపడి ఉంటానని పేర్కొన్నారు. గతంలో తాను 
మున్సిపల్ చైర్మన్గా పనిచేసిన సమయంలో ఏ విధంగా అయితే ప్రజలకు నిస్వార్ధంగా సేవలందించానో అదే 
రీతిన తన పాలన ఉంటుందన్నారు. తనకు ఎమ్మెల్యేగా పోటీ చేసేందుకు అవకాశం కల్పించిన  జనసేన అధినేత 
పవన్ కళ్యాణ్ కు, సహకరించిన టిడిపి అధినేత చంద్రబాబు నాయుడుకు, నియోజకవర్గ టిడిపి బిజెపి జనసేన 
నాయకులు, కార్యకర్తలకు ఈ సందర్భంగా ఆయన కృతజ్ఞతలు తెలియజేశారు. రాబోయే ఐదేళ్లు ప్రజారంజక 
పాలన దశగా కూటమి  పనిచేస్తుందన్నారు. జగన్మోహన్ రెడ్డి రాక్షస పాలనతో కడుపు మండిన ప్రతి ఒక్కరు ఓటు 
రూపంలో జగన్ను మట్టి కరిపించారన్నారు. ప్రజలు డబ్బులకు లొంగరని నిజాయితీగా పనిచేసే  నాయకులను 
అందలం ఎక్కిస్తారని ఎన్నికల్లో రుజువు చేశారన్నారు.

ప్ర‌జావిజ‌యం... ప్ర‌జ‌ల‌కే అంకితం
శతఘ్ని న్యూస్:  మంగళగిరి, ఇది 
మంగళగిరిలో నారా లోకేష్ కి 

91,413 ఓట్ల మెజారిటీ ఇచ్చిన‌ 
ప్ర‌జ‌ల‌కే ఈ విజ‌యం అంకితం. 
గెలుపు నా బాధ్య‌త‌ని మ‌రింత 
పెంచింది. అంతా క‌లిసి మంగ‌ళ‌గిరి 
నియోజ‌క‌వ‌ర్గాన్ని అన్నిరంగాల్లో 
అభివృద్ధి చేసుకుందాం. 
ఘ‌న‌విజ‌యం అందించిన 
మంగ‌ళ‌గిరి నియోజ‌క‌వ‌ర్గ ప్ర‌జ‌లు, 
జనసేన, టిడిపి, బిజెపి నేత‌లు, 

కార్య‌క‌ర్త‌లకు హృద‌య‌పూర్వ‌క కృత‌జ్ఞ‌త‌లు తెలియ‌జేస్తున్నానని జనసేన పార్టీ మంగళగిరి 
నియోజకవర్గం ఇంచార్జ్ చిల్లపల్లి శ్రీనివాసరావు అన్నారు.

జనసేనాని బాటలో జనసైనికులు
శతఘ్ని న్యూస్: భద్రాద్రి కొత్తగూడెం 
జిల్లా, అన్నపురెడ్డిపల్లి మండలం, 
రంగాపురం గ్రామంలో జనసేన 
పార్టీ అధినేత పవన్ కళ్యాణ్ గెలిచిన 
సందర్భంగా రంగాపురం గ్రామంలో 
సంబరాలు నిర్వహించడం జరిగింది. 
అనంతరం బత్తుల మహేష్ వారి 
కుటుంబాన్ని పరామర్శించి వారికి 
నిత్యవసర సరుకులు తాళ్లూరి పవన్ 

ఆధ్వర్యంలో పంపిణీ చేయడం జరిగింది. ఈ కార్యక్రమంలో ముఖ్య నాయకులు తాళ్లూరు 
పవన్, వేముల రాంబాబు, గుంజ స్వాములు, గుంజ వెంకన్న, ఉప్పు తల అంజి, సహదేవ్, 
తాళ్లూరు సురేందర్, ఏడుకొండలు, వంశి, సంపతి, గోవర్ధన, చందు, ఒత్తుల రాంబాబు, 
గుంజ రాంబాబు, బత్తుల మారేశ్వరరావు, తాళ్లూరు వెంకటస్వామి, బత్తు వెంకట్రావు, 
గుంజ రవీంద్ర, తాలూరి వెంకటేశ్వరరావు, చందు, మక్కల నాని ముఖ్య నాయకులు 
మరియు గ్రామ ప్రజలు పాల్గొన్నారు.

పంతం నానాజీకి విన్నింగ్ సర్టిఫికెట్ అందజేసిన 
రిటర్నింగ్ అధికారి

శతఘ్ని న్యూస్: కాకినాడ రూరల్, 
2024 ఎన్నికల ఫలితాలలో కాకినాడ 
రూరల్ నియోజకవర్గం నుండి అఖండ 
మెజారిటీతో గెలుపొందిన ఎన్.డి.ఏ 
కూటమి అభ్యర్థి పంతం నానాజీకి 
ఫారం 22 గెలుపు ధృవపత్రం 
రిటర్నింగ్ అధికారి అందజేయడం 
జరిగింది.

గాయపడ్డ జనసేన నాయకులను పరామర్శించిన బొర్రా
శతఘ్ని న్యూస్: పల్నాడు జిల్లా, సత్తెనపల్లి 
నియోజకవర్గం, నకరికల్లు మండలం 
పాపిశెట్టి పాలెం గ్రామంలో వైసిపి 
నాయకుల దాడిలో గాయపడ్డ జనసేన 
పార్టీ నాయకులను, కార్యకర్తలను 
నరసరావుపేట ప్రభుత్వాసుపత్రిలో 
పరామర్శించి, ఆర్థిక సహాయం చేసి  
కార్యకర్తలకు అండగా ఉంటానని 
భరోసానివ్వడం జరిగినది.

